
• ᑖᒃᑯᐊ 2007-ᒥ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓂᒃ ᐱᐅᓯᖃᖅᐳᖅ ᐊᑐᓗᐊᖅᑕᐃᓕᒪᓂᕐᒥᒃ, ᐱᖃᓯᐅᔾᔨᓯᒪᓪᓗᓂ 
ᓄᓇᕗᑦ ᒐᕙᒪᒃᑯᖏᑕ ᐊᖏᕈᑎᒋᓯᒪᔭᖓᓐᓂᒃ ᑲᒪᑦᓯᐊᕐᓗᑎᒃ ᐊᒻᒪ ᑭᐅᔪᓐᓇᕐᓗᑎᒃ ᒐᕙᒪᐅᔪᒪᓂᕐᒧᑦ.  
ᓴᖅᑭᑎᑦᓯᓯᒪᕗᑦ ᐊᕐᕌᒍᒧᑦ ᑮᓇᐅᔭᓕᕆᓐᓇᐅᑉ ᐋᖅᑭᒡᓯᒪᓂᖓᓂᒃ ᐊᒻᒪ ᓇᓗᓇᐃᕐᓯᓯᒪᓪᓗᓂ ᑮᓇᐅᔭᓕᕆᔾᔪᑎᓂᒃ 
ᓯᕗᓪᓕᐅᑎᔭᐅᓯᒪᔪᓂᒃ ᒪᓕᒃᓯᓯᒪᔪᓂᒃ ᓯᕗᓪᓕᐅᑎᔭᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᐱᓇᓱᐊᖅᑕᕗᒥ, ᑖᒃᑯᐊ 
ᒐᕙᒪᒃᑯᑦ ᑎᓕᔭᐅᓯᒪᔾᔪᑎᖏᓐᓄᑦ ᑎᑎᕋᕐᓯᒪᔪᑦ.  ᓄᓇᕗᑦ ᒐᕙᒪᒃᑯᖏᑦ ᑲᔪᓯᑎᑦᓯᓂᐊᖅᑐᑦ ᑐᑭᒧᐊᒍᑎᖃᕐᓗᑎᒃ 
ᐃᖅᑲᓇᐃᔭᕐᓂᕐᒥᖕᓂᒃ ᑐᓐᖓᕕᖃᕐᓗᑎᒃ 8-ᓂᒃ ᑐᓐᖓᕕᐅᔪᓂᒃ ᐱᓇᓱᐊᖅᑕᕗᒥ ᑖᒃᑯᐊ ᐱᖃᓯᐅᔾᔨᓯᒪᖁᔨᔪᑦ 
ᐃᓄᐃᑦ ᐃᓕᖅᑯᓯᖏᑦᑕ ᐱᐅᓯᑦᑎᐊᕙᖏᓐᓂᒃ. 

• ᓄᓇᕗᑦ ᒐᕙᒪᒃᑯᖏᑕ ᑲᑎᓪᓗᒋᑦ ᑮᓇᐅᔭᓕᐊᖏᑦ 2007-08-ᒧᑦ ᓂᕆᐅᒋᔭᐅᕗᑦ ᐅᖓᑖᓃᓐᓂᐊᖅᑐᒋᔭᐅᓪᓗᑎᒃ 
$1.05 ᐱᓕᐊᓐ, $30 ᐱᓕᓐᐊᓐᓂᑦ ᐅᓄᕐᓂᖅᓴᐅᓪᓗᑎᒃ ᐊᕐᕌᓂᓴᕐᓂᑦ.  ᑖᓐᓇ ᐅᓄᕐᓯᒋᐊᕐᓂᐅᔪᖅ 
ᐱᒻᒪᕆᐅᒐᓗᐊᖅᑎᓪᓗᒍ, ᓱᓕ ᐊᒥᒐᕐᓯᕗᒍᑦ ᐊᖑᒻᒪᑎᓕᓐᖏᓚᖅ ᐱᕈᖅᐸᓪᓕᐊᔪᑦ ᐊᑭᖏᓐᓄᑦ ᐅᓄᕐᓯᒋᐊᕐᓯᒪᓕᕐᒪᑕ 
ᑭᖑᓂᑦᑎᓐᓂ ᐊᑐᕈᒫᖅᑐᓂ, ᐊᒻᒪ ᓱᓕ ᐊᖑᒻᒪᑎᖏᑦᑐᖅ ᐱᕈᖅᐸᓪᓕᐊᔪᓂᒃ ᒐᕙᒪᒃᑯᑦ ᐊᑭᓕᕆᐊᖃᖅᑕᖏᓐᓄᑦ. 

• ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐸᕐᓇᐅᑎᐅᔪᑦ 2007-08-ᒧᑦ ᓴᖅᑭᑦᑎᕗᑦ ᓂᕆᐅᒋᔭᐅᔪᓂᒃ ᐊᐅᓚᑦᓯᔾᔪᑎᓂᑦ 
ᐊᑭᓕᒃᓴᖃᕐᓂᐊᖅᑐᒋᓪᓗᑎᒃ $6.6 ᒥᓕᐊᓐᓂᒃ, ᑖᓐᓇ ᐱᐅᓂᕐᓴᒻᒪᕆᐅᔪᖅ $8.7 ᒥᓕᐊᓐ ᓂᕆᐅᒋᔭᐅᓚᐅᖅᑐᖅ 
ᐊᑭᓕᒃᓴᖅᕆᓂᐊᕋᓱᒋᓚᐅᑕᕗᑦ ᓴᕿᑎᒃᑲᒃᑭᑦ ᒐᕙᒪᒃᑯᑦ ᓄᕕᐱᕆᒥᑦ 2006 ᑮᓇᐅᔭᐃᑦ ᑎᑎᕋᕐᓯᒪᓂᖏᑦ ᑖᓐᓇ 
ᐱᕚᓪᓕᕐᓂᐅᔪᖅ ᓇᓗᓇᐃᕐᓯᓯᒪᕗᖅ ᐃᑲᔪᕈᑎᖃᓕᕐᓂᖏᓐᓂᒃ ᐊᑐᖏᓐᓂᖅᓴᐅᔪᒪᓪᓗᑎᒃ ᐋᖅᑭᒡᒋᐊᕈᑕᐅᓚᐅᕐᓯᒪᔪᑦ. 

• ᐊᕐᕌᒍᒧᑦ 2007/08-ᒧᑦ, ᓄᓇᕗᑦ ᒐᕙᒪᒃᑯᖏᑦ ᓂᕆᐅᒃᐳᑦ ᑲᑎᓪᓗᒋᑦ ᐊᑭᓕᐅᑎᖃᕐᓂᐊᖅᑐᒋᓪᓗᑎᒃ $987.1 
ᒥᓕᐊᓐᓂᒃ.  91%-ᑲᓴᖏᑦ ᑖᒃᑯᐊ ᑮᓇᐅᔭᐃᑦ, $895.3 ᒥᓕᐊᓐ, ᐊᑐᖅᑕᐅᓂᐊᖅᑐᑦ ᐱᔨᑦᓯᕈᑕᐅᔪᓄᑦ ᐊᒻᒪ 
ᐱᓕᕆᐊᓄᑦ.  ᑖᒃᑯᐊ ᐊᒥᐊᒃᑯᖏᑦ $91.8 ᒥᓕᐊᓐ, ᐃᒻᒪᖄ 9%-ᖓ, ᐊᑐᖅᑕᐅᓂᐊᖅᑐᑦ ᐊᑭᑐᔪᖅᑎᓄᑦ ᓄᓇᕗᑦ 
ᐃᓗᐊᓂ. 

• ᓄᑖᓂᒃ ᑖᒃᓯᔭᕈᑎᖃᖏᑦᑐᑦ ᐅᕝᕙᓘᓐᓃᑦ  ᑖᒃᓯᔭᖅᑕᐅᔾᔪᑎᑦ ᐊᑭᑦᑐᕆᐊᕐᓂᖃᖏᑦᑐᑦ.  ᓄᓇᕗᑦ 
ᐊᑭᑭᓐᓂᖅᐹᖑᖃᑕᐅᔪᖅ ᑖᒃᓯᔭᐃᓂᕐᒧᑦ ᑲᓇᑕᒥ. 

• ᒪᓕᒡᖢᒋᑦ ᐊᑐᓕᖁᔭᓕᐊᖑᓯᒪᔪᑦ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎ ᑲᓇᑕᒧᑦ, 2007-ᒥ ᐊᑐᕈᒫᖅᑐᑦ 
ᓴᖅᑭᑦᑎᕗᑦ ᓄᐊᑉᐸᓪᓕᐊᑦᓴᐅᑎᒋᔪᓂᒃ ᑮᓇᐅᔭᓕᕆᔾᔪᓯᕐᒥᒃ.  ᑖᓐᓇ ᐱᒻᒪᕆᐅᔪᖅ ᐊᓯᔾᔨᕐᓂᐅᔪᖅ 
ᐅᓂᒃᑳᓕᐅᖃᑦᑕᕐᓂᕐᒧᑦ.  ᑖᓐᓇᓗ ᒪᓕᒃᓯᓯᒪᔪᖅ ᐱᐅᓯᕆᔭᖏᓐᓂᒃ ᐊᓯᑦᑕ ᒐᕙᒪᐅᔪᑦ.  ᑖᑦᓱᒪ ᐊᑑᑎᒋᓂᕆᔭᖓ 
ᓄᐊᑉᐸᓪᓕᐊᑦᓴᐅᑎᒋᓪᓗᒋᑦ ᑎᑎᕋᕐᕕᖓᓐᓂ ᓇᓕᖅᑯᑦᑎᓯᒪᓂᖅᓴᐅᔪᒥᒃ ᑕᐅᑐᖕᓂᖃᕈᓐᓇᕐᒪᑕ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂᒃ, ᑕᐃᒪᓐᓇ ᐊᖑᒻᒪᑎᓂᖅᓴᐅᓗᑎᒃ ᑮᓇᐅᔭᓂᒃ ᐊᑐᖅᑕᐅᕙᓪᓕᐊᔪᓂᒃ ᑎᑎᕋᕐᓯᒪᓂᒃᑯᑦ. 

• ᓯᕗᓪᓕᖅᐹᑦᑎᐊᕐᒥ, 2007-ᒥ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᑦ ᐊᑐᕆᐊᖅᐸᓪᓕᐊᓕᖅᐳᑦ ᐱᖃᓯᐅᔾᔭᐅᓯᒪᓪᓗᑎᒃ 
ᒥᒃᓴᐅᓴᒃᑕᐅᔪᑦ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᒋᔭᖏᓐᓄᑦ ᐊᒻᒪ ᐱᖁᔭᑎᒍᑦ ᑎᒥᓐᖑᖅᑎᑕᐅᓯᒪᔪᑦ, ᑕᐃᒪᓐᓇ 
ᓴᖅᑭᔮᕐᓂᖅᓴᐅᑎᑦᑎᓪᓗᑎᒃ ᐊᒻᒪ ᒪᑐᐃᖓᑦᑎᐊᕐᖢᓂ ᐊᑐᕈᒫᖅᑐᑦ ᑐᓂᔭᐅᓪᓗᑎᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 



22000077--ᒧᒧᑦᑦ  ᐊᐊᑐᑐᕈᕈᒫᒫᖅᖅᑐᑐᓂᓂ  ᐱᐱᓪᓪᓗᓗᐊᐊᑕᑕᐅᐅᓂᓂᖏᖏᑦᑦ  
  

ᓄᓄᓇᓇᕗᕗᑦᑦ  ᒐᒐᕙᕙᒪᒪᖓᖓᑦᑦ                  ᑮᑮᓇᓇᐅᐅᔭᔭᓕᓕᕆᕆᓐᓐᓇᓇᐅᐅᑉᑉ  ᐊᐊᕐᕐᕌᕌᒍᒍᐊᐊᓂᓂ  22000077--22000088  
ᐱᐱᓕᓕᕆᕆᕕᕕᖓᖓᑦᑦ  ᑮᑮᓇᓇᐅᐅᔭᔭᓕᓕᕆᕆᔨᔨᒃᒃᑯᑯᑦᑦ  

2 

  

• ᐊᑐᕈᒫᖅᑐᑦ 2007-ᒥ ᓴᖅᑭᑦᑎᕗᑦ ᓴᓇᕙᓪᓕᐊᓕᕐᓂᖏᓐᓂᒃ ᐱᑦᓯᐊᕋᓗᐊᕐᒪᖔᑕ ᐆᒃᑐᕋᐅᑎᖏᓐᓄᑦ 
ᒪᓕᒐᐅᓂᐊᖅᑐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ   ᑖᒃᑯᐊ ᐱᓕᕆᐊᓄᑦ ᐊᐅᓚᑕᐅᔪᑦ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ 
ᐱᓕᕆᑦᓯᐊᕐᓂᖏᓐᓄᑦ, ᐊᑑᑎᖃᑦᓯᐊᕋᓗᐊᕐᒪᖔᑕ ᐊᒻᒪ ᑮᓇᐅᔭᓂᒃ ᐊᑐᑦᓯᐊᕋᓗᐊᕐᒪᖔᑕ.  ᑖᒃᑯᐊ 
ᑐᓐᖓᕕᓕᐅᕐᓂᐊᖅᑐᑦ ᑲᔪᓯᔪᒃᑯᑦ ᐱᓕᕆᐊᑦ ᕿᒥᕐᕈᓇᒃᑕᐅᖃᒃᑕᕈᓐᓇᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᑭᒃᓴᐱᒃᓯᓐᓇᖅᑎᓪᓗᒋᑦ ᑮᓇᐅᔭᓂᒃ ᐊᑐᑦᓯᐊᕐᓂᐊᕐᒪᑕ.  ᑕᐃᒪᓐᓇᐃᑦᑐᑦ ᐱᓕᕆᐊᑦ ᐊᑐᖅᑕᐅᔭᕆᐊᖃᖅᐳᑦ 
ᓯᕗᒧᐊᒃᑎᑕᐅᖁᓪᓗᒍ ᓄᓇᕗᑦ ᒐᕙᒪᒃᑯᖏᑦ ᐱᔨᑦᓯᕈᑎᒋᓂᕆᔭᖏᑦ ᐊᒻᒪ ᐱᓕᕆᐊᖏᑦ ᓄᓇᕗᒥᐅᑦ 
ᑭᓐᖑᒪᔭᖏᓐᓄᑦ. 

• ᓂᕆᐅᒃᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᐃᑦ ᐱᔭᐅᕙᒃᑐᑦ ᐱᐅᓯᒋᐊᖅᑕᐅᓂᐊᕐᓂᖏᓐᓂᒃ, 
ᓴᖅᑭᑕᐅᓚᐅᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑕ ᐊᑐᕈᒫᖅᑕᖏᑦ ᑕᖅᑭᕆᔭᑦᑎᓐᓂ.  ᑕᐃᒪᓕ ᓄᓇᕗᒧᓐᖓᐅᔪᑦ 
ᐊᖏᖅᑕᐅᒃᐸᑕ, ᐊᒻᒪ ᐅᓄᑲᓪᓚᒃᑐᓂᒃ ᐅᓄᕐᓯᒋᐊᖅᐸᑕ, ᐃᓚᒋᐊᕈᑎᒃᓴᖃᕐᓂᐊᖅᑐᑦ ᑮᓇᐅᔭᖅᑐᕈᑎᒃᓴᑦ 2007/08-
ᒧᑦ ᑭᐅᔭᐅᖁᓪᓗᒋᑦ ᐱᕈᖅᐸᓪᓕᐊᔪᒧᑦ ᑭᓐᖒᒪᔭᐅᔪᓄᑦ, ᐊᒻᒪ ᓄᑖᓂᒃ ᐱᒋᐊᕈᑎᓂᒃ ᓴᖅᑭᑦᑎᓗᑎᒃ. 

• ᐊᑐᕈᒫᖅᑐᑦ 2007-ᒥᒃ ᓇᓗᓇᐃᕐᓯᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᐊᖏᕐᓯᒪᓂᕆᔭᖓᓐᓂᒃ ᐊᒻᒪ 
ᐱᓕᕆᑦᓯᐊᖁᓪᓗᒋᑦ ᐅᑯᓂᖓ:  

(1) ᐱᕈᖅᐸᓪᓕᐊᖁᓪᓗᒋᑦ ᐊᒻᒪ ᐊᔾᔨᒌᖏᑦᑐᓂᒃ ᑮᓇᐅᔭᓕᐅᕈᑎᖃᕋᓱᐊᖁᓪᓗᒋᑦ; 

(2) ᓴᓐᖓᒃᑎᑉᐹᓪᓕᖁᓪᓗᒍ ᐃᓕᖅᑯᓯᕐᒧᑦ ᑐᓐᖓᕕᐅᔪᖅ ᒪᓕᒃᓯᒪᓗᑎᒃ ᐃᓄᐃᑦ ᐃᓕᖅᑯᓯᖏᑕ    

ᐱᐅᓯᑦᑎᐊᕙᖏᓐᓂᒃ; 

(3) ᑮᓇᐅᔭᓂᒃ ᐊᑐᕐᓗᑎᒃ ᐃᓄᖁᑎᖏᓐᓄᑦ; 

(4) ᐱᐅᓯᒋᐊᕐᓗᒋᑦ ᐱᖁᑎᕐᔪᐊᑦ ᓄᓇᓕᖕᓄᑦ ᐊᐅᓚᑦᔪᑎᑦ; 

(5) ᐊᑐᓕᕐᓗᑎᒃ ᖃᓄᐃᖏᑦᓯᐊᕐᓂᖅᓴᒥᒃ ᓄᓇᓕᖃᕐᓂᕐᒥᒃ ᐱᐅᓯᒋᐊᖅᑕᐅᓂᖏᑎᒍᑦ  

ᐃᓕᓐᓂᐊᖅᑐᓕᕆᓂᖅ, ᐃᒡᓗᓕᕆᓂᖅ ᐊᒻᒪ ᐋᓐᓂᐊᖅᑐᓕᕆᓂᖅ; 

(6) ᓴᓐᖓᒃᑎᑉᐹᓪᓕᕐᓗᒍ ᑮᓇᐅᔭᐃᑦ ᐊᐅᓚᑕᐅᓂᖏᑦ; ᐊᒻᒪ 

(7) ᕿᓂᕐᓗᑎᒃ ᓄᑖᓂᒃ ᐊᒻᒪ ᐱᐅᓯᒋᐊᕈᑕᐅᓂᐊᖅᑐᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ  

ᐋᑭᖅᓱᕐᓯᒪᓂᕆᔭᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

 

2007-2008 ᑮᓇᐅᔭᓕᕆᓐᓇᖓᓄᑦ ᐸᕐᓇᐅᑎᑦ  ($ ᒥᓕᐊᓐ) 

ᑮᓇᐅᔭᑦ ᐃᓯᖅᐸᓪᓕᐊᔪᑦ 1,050.6
ᐊᑭᓕᐅᑎᑦ 987.1
ᐊᓯᖏᑦ ᐃᓚᒋᐊᕈᑎᐅᔭᕆᐊᖃᖅᑐᑦ 70.1
  
ᐊᐅᓚᑦᓯᔾᔪᑎᓂ ᐊᒥᐊᒃᑯᑦ (ᐊᑭᓕᒃᓴᑦ) (6.6)


